
050206 – “Tarix”  ixtisasının qısa təsviri 
 

Tarix üzrə bakalavr dərəcəsi bütövlükdə dünyada mövcud olan qədim və müasir 
sivilizasiyaların tarixini öyrənən çoxsahəli təhsil proqramıdır. “Tarix” ixtisasında təhsil 
almağın üstün cəhəti odur ki, burada Azərbaycan və ümumdünya tarixinin, tarixi 
hadisələrin mahiyyətinin, səbəb və nəticələrinin; Azərbaycan tarixinin əsas mərhələləri 
və xronologiyasının; tarixi şəxsiyyətlərin, ayrı-ayrı sivilizasiya və regionların tarixinin; 
tarix elminin, tarixi biliklərin inkişaf tarixinin əsas xüsusiyyətlərinin; tarixi mənbələrin 
növləri, yaranma yolları, onlara tənqidi yanaşma mexanizmlərinin; beynəlxalq 
münasibətlər sistemi, beynəlxalq münasibətlər tarixi, beynəlxalq qurum və təşkilatlar, 
onların fəaliyyət mexanizminin və beynəlxalq münasibətlərdə rolunun; dünya xalqları, 
onların soykökü, yerləşmə arealları, maddi və mənəvi mədəniyyətinin əsas 
xüsusiyyətlərinin; tarixi tədqiqatların müasir vəziyyəti və perspektivlərinin öyrənilməsi 
kimi məsələlərə xüsusi diqqət yetirilir.  

Tələbələr həmçinin Azərbaycanın qədim insan məskənləri, ölkə tarixinin müxtəlif 
dövrlərini əks etdirən tarixi yerləri, muzeylər, tarixi abidələr və s. ilə əyani tanışlıq üçün 
vaxtaşırı ekskursiyalarda olur, görkəmli tarixçi-alimlər tərəfindən vaxtaşırı aparılan ustad 
dərslərində iştirak edirlər. Maddi-texniki baza və pedaqoji heyət tələbələrin təkcə 
peşəkar tarixçi və mütəxəssis kimi yox, həm də yetkin vətəndaş kimi formalaşdırılması 
üçün səfərbər edilir. 

“Tarix” ixtisası üzrə təhsil proqramını mənimsəyən məzunlar İxtisas bilklərindən 
əlavə, həm də aşağıdakı bir sıra ümummədəni və peşə kompetensiyalarına (səriştələr) 
yiyələnirlər: 

− İş yerində informasiya texnologiyalarından istifadə etmək bacarığına; 
− Fəaliyyətində sosial və ekoloji məsuliyyətə, eləcə də vətəndaş şüuruna və etik 

yanaşmaya, həmçinin keyfiyyətə üstünlük vermək bacarığına; 
− Bilik və bacarıqlarını inkişaf etdirmək məqsədilə vəziyyəti və özünü yenidən 

qiymətlandirmək və özünütənqid bacarığına. 
“Tarix” ixtisası üzrə məzun olanlar dövlət idarəetmə orqanlarında, yerli 

özünüidarəetmə orqanlarında və mülkiyyət formasından asılı olmayaraq müxtəlif 
müəssisələrdə, nazirlik va komitələrdə, həmçinin agentlikliklərdə və araşdırma/beyin 
mərkəzlərində tarix üzrə mütəxəssis/məsləhətçi və təhlilçi olaraq çalışa, elmi tədqiqat 
institutlarında, arxivlərdə, muzeylərdə, Azərbaycan tarixinin araşdırılması 
mərkəzlərində, müxtəlif təhsil və mədəniyyət qurumlarıda, ixtisas dərəcəsinə uyğun 
gələn müəssisə və təşkilatlarda,  və s. işləyə bilər, həmçinin təhsillərini ixtisas üzrə 
magistratura proqramlarında davam etdirə bilərlər. 

  İxtisas üzrə təhsil proqramının normativ mənimsəmə müddəti 4 ildir. 
 

 
 
 
 


